ՍԻՍԻԱՆԻ ՀԱՄԱՅՆՔԻ ՂԵԿԱՎԱՐ ԱՐԹՈՒՐ ՍԱՐԳՍՅԱՆԻ ՇՆՈՐՀԱՎՈՐԱԿԱՆ 
ՈՒՂԵՐՁԸ ԱՇԽԱՏԱՆՔԻ ՕՐՎԱ ԿԱՊԱԿՑՈՒԹՅԱՄԲ
Սիրելի՛ հայրենակիցներ, ջերմորեն շնորհավորում եմ Աշխատանքի օրվա՝ մայիսի 1-ի կապակցությամբ: Թեպետ Խորհրդային տարիների նման մայիսմեկյան տոնը այսօր մեծ շուքով չի նշվում, այնուամենայնիվ, դա չի նշանակում, որ մեր օրերում չի գնահատվում ազնիվ աշխատանքն ու չի մեծարվում աշխատավոր մարդը: Արդար աշխատանքը բոլոր ժամանակներում մեծագույն արժեք է, բարեկեցության և ամուր պետության երաշխիք: 
Որպես համայնքի ղեկավար, խորապես գիտակցելով նոր աշխատատեղերի ստեղծման խնդրի առաջնահերթությունն ու լրջությունը, ջանք ու եռանդ չեմ խնայում, որպեսզի մեր համայնքը ներդրողների համար դառնա գրավիչ ու վստահելի: Լինելով գյուղատնտեսական տարածաշրջան՝ մեր նպատակն է զարգացնել  հատկապես գյուղատնտեսությունը, հնարավորինս նպաստավոր պայմաններ ստեղծել  արդար քրտինքով հաց վաստակող գյուղացու համար: Առիթն ուզում եմ օգտագործել և ի սրտե առանձնահատուկ շնորհավորել հողի մշակներին, գյուղատնտեսական ծանր աշխատանքով իրենց ընտանիքի հոգսերը հոգացող անձանց: 

Հարգելի՛ հայրենակիցներ, կարևորելով յուրաքանչյուրիդ կատարած աշխատանքը, մաղթում եմ, որպեսզի երբեք ձեր իրավունքները չոտնահարվեն, ձեր աշխատանքը կատարեք սիրով ու լինեք ըստ արժանվույն գնահատված:
